
“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

V SHO‘BA. ESG STANDARTLARIGAMOS KELADIGAN INVESTITSIYA
LOYIHALARINI QO‘LLAB-QUVVATLASH, DAVLAT-XUSUSIY

SHERIKLIK VA XALQAROMOLIYA INSTITUTLARI

SANOAT KLASTERLARI – SANOAT SALOHIYATINI
OSHIRISHNING STRATEGIK YOʻNALISHI SIFATIDA

Sobirov Azizbek Avazbekovich
Toshkent davlat iqtisodiyot universiteti
“Marketing” kafedrasi PhD., dotsenti

E-mail: a.sobirov@tsue.uz
Orcid:0009-0006-5886-3783

Annotatsiya. Ushbu maqolada sanoat klasterlari tizimi milliy sanoat salohiyatini
oshirishning strategik yoʻnalishi sifatida tahlil qilinadi. Muallif sanoat klasterlari orqali
innovatsiyalar joriy etish, kooperatsiyani kuchaytirish va qoʻshilgan qiymat zanjirini kengaytirish
imkoniyatlarini koʻrsatadi. Shuningdek, rivojlangan davlatlar tajribasi asosida sanoat klasterlari
modellarini milliy iqtisodiyotga moslashtirish boʻyicha takliflar beriladi.

Kalit soʻzlar: sanoat klasterlari, sanoat salohiyati, kooperatsiya, qoʻshilgan qiymat,
strategik yoʻnalish.

Аннотaция. В данной статье система промышленных кластеров рассматривается
как стратегическое направление повышения нatsiонального промышленного потенциала.
Автор показывает возможности внедрения инновaций, усиления кооперatsiи и расширения
цепочки добавленной стоимости через промышленные кластеры. Кроме того, на основе
опыта развитых стран предлагаются рекомендaции по адаптaции моделей
промышленных кластеров к нaциональной экономике.

Ключевые слова: промышленные кластеры, промышленный потенциал, кооперaция,
добавленная стоимость, стратегическое направление.

Abstract. This article analyzes the system of industrial clusters as a strategic direction for
enhancing national industrial potential. The author highlights the opportunities for introducing
innovations, strengthening cooperation, and expanding the value-added chain through industrial
clusters. In addition, based on the experience of developed countries, recommendations are
provided for adapting industrial cluster models to the national economy.

Keywords: industrial clusters, industrial potential, cooperation, value added, strategic
direction.

Kirish
Rivojlangan davlatlar iqtisodiyotida roʻy berayotgan integratsiyalashuvning

kichik darajasi mamlakatlar iqtisodiyotida xoʻjalik yuritish tizimini innovatsion
shakli hisoblangan, qoʻshilgan qiymatli, yakuniy mahsulot ishlab chiqaradigan va
xududiy jihatdan oʻzaro yaqin boʻlgan korxona va tashkilotlarni oʻz ichiga olgan
“klaster”larning shakllanishi bilan ahamiyatli. Klasterlarni yaratishdan maqsad
xadudiy yaqin joylashgan va maʼlum bir sohaga ihtisoslashgan korxonalarini va ular
bilan yagona texnologik zanjirda boʻlgan hizmat koʻrsatuvchi subyektlari (taʼlim,
ilmiy, injiniring, konsalting, standartlashtirish, sertifikatlashtirish va boshqa
xizmatlar) faoliyatini uygʻunlashtirish orqali innovatsion ishlab chiqarishni tashkil

etish asosida yuqori qoʻshilgan qiymatli raqobatbardosh tovarlar yaratishga
yoʻnaltirishdan iborat.

Adabiyotlar sharhi
“Klaster” fransuzcha atama boʻlib oʻzbekchaga tarjimada “panja”, “bosh”,

“bogʻlam”, “guruh”, “toʻplanish”, “turgʻun” maʼnolarini anglatadi. Shuningdek,
“klaster” tanlanma tadqiqotlarning bir usuli sifatida ham ifodalanadi[1].

“Klaster” nazariyasi boʻyicha tadqiqotlar 1950-yillardan keyingi sanoat
iqtisodiyoti sohalarida tez surʼatlarda oʻsib va uni mamlakatlar iqtisodiyotida va
korxonalar amaliyotda qoʻllash kengayib borgan. Mazkur yondashuv milliy va
mintaqaviy iqtisodiy rivojlanish va oʻzaro munosabatlarga asoslangan
raqobatbardoshlikni oshirishning asosiy yoʻnalishiga aylangan.

“Klaster” nazariyalari boʻyicha olib borilgan tadqiqotlarda uning nazariy
asoslari boʻyicha turlicha nazariy yondashuvlar mavjud boʻlib, ular asosan 3 ta
muhim ilmiy maktablarda rivojlanganligini koʻrish mumkun: Amerika, Britaniya,
Skandinaviya va b.

Amerika olimlari: M.Porter “raqobat ustunligi nazariyasi”[2], M.Enrayt,
S.Rezenfeld, P.Maskell va M.Lorensenlar “mintaqaviy klasterlar konsepsiyasi”[3],
A.Marshall “Sanoat hududlari nazariyasi”[4], P.Bekatin “Italyan sanoat okruglari
nazariyalari”[5], M.Storper “Ideal” hududiy klaster” nazariyalarini yaratgan.
Qoʻshimcha qiymat va “klasterlar zanjiri uygʻunligi, mintaqalarni oʻqitish
konsepsiyalari” ham shu guruhdan oʻrin olgan. Nazariyalarda klasterlar - ishlab
chiqaruvchilar raqobat ustunligini oshirishda yuqori samarali boʻlib, ularning
hududdagi taʼlim, fan, texnologik, iqtisodiy va boshqa xizmat koʻrsatuvchi
subyektlar faoliyati bilan uygʻunlashgan tizimi ekanligi taʼkidlanadi.

Britaniyalik nazariyotchilarning (J.Danning, K.Brimen, Shmit, J.Hamfrilar)
fikricha, “klaster” oʻzaro hamkorlikdagi institutlar tizimi sifatida iqtisodiyotning
asosini belgilovchi institutsional nazariyalardir. Bu holatda “klaster”ning oʻziga
“zamonaviy institut” sifatida qaralmoqda. Mazkur tizimda uning qatnashchilarining
oʻzaro munosabati rasmiy va norasmiy boʻlganidek, klasterlarning ham tashqi
doirasi keng boʻladi degan nazariya hisoblanadi.

Skandinaviyalik olimlar (B.O.Lundval, B.Yonson, B.Asxaym, A.Izaksonlar) –
klasterning evolyutsion rivoji bir qator bosqichlardan oʻtishi, yaʼni “tugʻilishidan
tugagunicha” – bu shundan dalolat beradiki, evolyutsion nazariya imkoniyatidan
foydalanish “klaster” nazariyasini bildiradi degan mulohazani ifodalaganlar[6].

Toʻrtinchi guruh olimlar klasterni oʻzi ichiga olgan “hudud – korporatsiya
ustunligi”, “hudud – bozor ustunligi”, “hudud – davlat ustunligi”, “hudud – ijtimoiy
soha ustunlik” konsepsiyalari asosidagi mintaqaviy rivojlanishning zamonaviy
paradigmalaridir, deb hisoblaydilar[7].

Klasterlar nazariyasi rus olimlar Yu.S.Artamonova, B.B.Xrustalyov va
boshqalar[8] tomonidan ham oʻrganilib, amaliyotga tatbiq etish boʻyicha loyihalar
ishlab chiqilmoqda. Yuqoridagi nazariyalarning yaratilishi va ularning amaliy
ahamiyati mamlakatlar, tarmoqlar va korxonalar iqtisodiyoti raqobatbardoshligini
oshirish yuqori samaradorlikka erishib borishni nazarda tutadi.

“Klaster” nazariyalariga koʻra asosiy quyidagi asosiy fundamental asoslar
mavjudligini ajratib koʻrsatish imkoni bor, jumladan: klasterda faoliyat yurituvchi
korxonalar maʼlum turdagi tovarlar bozoriga bogʻliq boʻlishi zarur. Bunday
bogʻliqlik integratsion shakllar hisoblangan vertikal va gorizontal shakllarda
kuzatiladi. Vertikal integratsiyalarda ishlab chiqarishning toʻliq siklini oʻzida
qamrab oladi (xomashyodan tayyor mahsulotlargacha boʻlgan tizim) yoki gorizantal
(taʼlim, ilmiy tadqiqot markazlari, taʼminot zanjiri, sotish va marketing)
koʻrinishlarda shakllanadi. Yana bir asosiy shart klasterlar geografik yaqin
joylashgan oʻzaro bogʻliqlikdagi korxonalar guruhi boʻlib, ular oʻrtasidagi oʻzaro
ijtimoiy-iqtisodiy munosabatlarning barqarorlashishi natijasida
raqobatbardoshlikning rivojlanishi, koʻproq qoʻshimcha qiymatni yaratishi va
bozorda sotilishiga imkoniyatlar yaratish.

Klaster nazariyasini asoschisi Maykl Porter tomonidan “klaster”– geografik
nuqtayi nazardan qoʻshni boʻlgan, oʻzaro bogʻliq kompaniyalar (ishlab
chiqaruvchilar, mahsulot yetkazib beruvchilar va boshqalar) hamda ularga aloqador
xizmatlarni koʻrsatib, maʼlum sohada faoliyat yurituvchi tashkilotlar (taʼlim
muassasalari, davlat boshqaruv idoralari, infratuzilmali kompaniyalar) guruhidir”
yoki “klaster” – ishlab chiqarish korxonalari raqobatbardoshligining oshishiga
imkoniyatlar yaratuvchi, oʻzaro chambarchas bogʻlangan tarmoqlar yagona
texnologik zanjirini tashkil etuvchi hamjamiyatlardir”[9] degan gʻoyalarni ilgani
murgan.

“Klaster nazariyasi” ilmiy jarayonga bozor strategiyasi shaklida, davlat, hudud
va mintaqa korxonalarining bozordagi raqobat muhitida gʻolib boʻlishlarini
taʼminlovchi strategiya sifatida kirib kelgan.

Oʻzbekistonda mazkur yoʻnalishlaridagi ilmiy izlanishlar boʻyicha ilk
tadqiqotlar A.Sh.Bekmurodov va Yang Son Be[10] tomonidan olib borilgan.
Mazkur tadqiqotlar “Oʻzbekiston tekstil sanoatini rivojlantirish strategiyasiga klaster
yondashuvi”ga asoslangan tadqiqotlar olib borishgan. Olib borilgan tadqiqotda
Oʻzbekiston toʻqimachilik sanoatini raqobatbardoshligini oshirish, xlorijiy
investitsiyalar salmogʻini koʻpaytirish, mahsulotni boʻyash boʻyicha sanoat hududiy
klasteri modelini Koreya Respublikasining Tegu shahridagi tajribalariga asoslangan
holda taklif etgan. Toʻqimachilik klasterlarini shakllantirish boʻyicha asosiy
tadqiqotlar keyinchali A.Soliyev, M.Boltabayev, Z.Adilova va D.Mirzaxalilova,
Gʻ.Zaxidovlar tomonidan davom jttirilgan.

Soʻngi yillarda Oʻzbekistonda klaster nazariyalarini oʻrganish boʻyicha keng
koʻlamli tadqiqotlar olib borilmoqda. Jumladan, K.Xonkeldiyeva tomonidan amalga
oshirilgan tadqiqotda toʻqimachilik sanoati klasterlari faoliyatida boshqaruvning
tashkiliy-iqtisodiy mexanizmlarini takomillashtirish va sohani samarali rivojlantirish
masalalariga eʼtibor qaratilgan. Tadqiqotda asosiy eʼtibor toʻqimachilik
korxonalariga yangi texnologiyalarni ustuvor qoʻllash, tashqi bozorlarga chiqish va
jamoaviy marketing loyihalarini amalga oshirish, sanoati klasterlarini davlat
tomonidan qoʻllab-quvvatlash mexanizmlarini takomillashtirishga ahamiyat
qaratilgan[11]. U.Yeshimbetov tomonidan mahalliy mineral xomashyo resurslarini
oʻzlashtirish yoʻli bilan Chimboy tumanida kimyo sanoati mahsulotlari ishlab
chiqarishga ixtisoslashgan sanoat klasterlarini shakllantirish zarurati asoslangan[12].

Metodologiya
Ushbu tadqiqotda maʼlumotlar asosan xorijiy ilmiy maqolalar, xalqaro

moliyaviy tashkilotlarning hisobotlari hamda rivojlangan davlatlar tajribasiga oid
rasmiy statistik manbalardan olindi. Olingan maʼlumotlar qiyosiy tahlil usuli orqali
solishtirildi, shuningdek, analitik umumlashtirish yondashuvi qoʻllanilib,
Oʻzbekiston sharoitiga mos xulosalar ishlab chiqildi.

Tahlil va natijalar
“Klaster strategiyasi”ni amalda qoʻllash asosida milliy va mintaqaviy

iqtisodiyot raqobatbardoshligini oshirish gʻoyasi turli mamlakatlar va tarmoqlarda
oʻziga xos xususiyatlari mavjud boʻlsa-da, ammo M.Porter va M.Enrayt uning
quyidagi umumiy ustuvorligi mavjudligini izohlab berdilar(1-jadval):

1-jadval
Klaster strategiyasi qoʻllash samaradorligi172

Strategiya nomi Samaradorlik

Klaster strategiyasi

korxona (firma)larning oʻzaro koperatsiyasi asosida mehnat
unumdorligi va ishlab chiqarish samaradorligini oshadi;
Klasterlashgan mintaqalar korxonalarida mehnat unumdorligi 1,5
barobargacha, ish haqi esa 30 % gacha koʻpligi oʻz tasdigʻini topgan
taʼlim muassasalari va ilmiy tadqiqot markazlari tomonidan
yaratiladigan innovatsiyalar qisqa muddatda sinovdan oʻtkazish uchun
keng imkoniyatlar mavjud boʻladi
klasterlarda inson kapitalini oshirishga yoʻnaltirilgan faoliyat
boʻlganligi sababli soha mutaxassislari mehnatini koʻproq
ragʻbatlantiriladi
innovatsion tovarlar ishlab chiqarishga motivatsiyalanadi

Xalqaro hamjamiyat tomonidan klasterlash korxonalar innovatsion faoliyatini
tezlashtirishga asoslangan, tarmoq raqobatbardoshlikni oshirish va global
raqobatning kuchli taʼsiriga qarshi tura oladigan tarmoq va mintaqalarni
yaratishning yangi iqtisodiy tizimi siitfada qaralishi lozim.

172 Muallif ishlanmasi.

Mahalliy sanoatni klasterlash koʻlami va surʼati toʻgʻridan-toʻgʻri davlat va
mintaqaviy hokimiyat organlari tomonidan olib borilayotgan iqtisodiy siyosat
xususan, sanoat siyosatiga bogʻliq boʻlib, mahalliy sanoatda klasterlashtirishni
mintaqaviy hokimiyat organlarining faol ishtirokisiz, ularning klasterlarni yaratish
tashabbuskori korxonalarni har tomonlama qoʻllab-quvvatlamasdan amalga oshirish
mumkin emas, chunki:

• joriy noqulay ishbilarmonlik muhiti, investitsiyalardan foydalanish
imkoniyati cheklanganligi;

• sanoat korxonalarining past texnologik darajasi va zaif iqtisodiy imkoniyatlari;
• sanoatchilarda klasterlarni yaratish va rivojlantirish jarayoni boʻyicha bilim

va tajribaning yetishmasligi asosiy omillardir.
Agar mahalliy darajada umumiy rivojlanish ustuvorliklari va klasterlashni

ragʻbatlantirish mexanizmlari koʻrsatilgan boʻlsa, mintaqaviy darajada ularga
tayangan holda sanoat ishlab chiqarishining haqiqiy holatidan kelib chiqish kerak:
uning raqobatbardoshlik darajasi, tarmoq tuzilishi, soni va soni, korxonalar hajmi,
mulkchilik shakllarining xilma-xilligi, tarmoqning oʻrtacha rivojlanish darajasi,
erishilgan rivojlanish darajasi va potensial klaster guruhlarini shakllantirishi
mumkin boʻlgan alohida korxona va tashkilotlarning istiqbollarini strategik koʻrish
va nihoyat, infratuzilma va boshqa yordamchi obyektlarning sifati va hududiy
iqtisodiyotning xizmat koʻrsatish sohalari.

Ilmiy-tadqiqot
muassasalari Kichik biznes va

startaplar

Eksportyorlar va
iste'molchilar

Transport-logistika
xizmatlari

Moliyaviy
institutlar

Sanoat klasteri

1-rasm. Sanoat klasterlari ishtirokchilar173[11]

173 Muallif ishlanmasi.

Klasterlar “Erkin ilmiy-texnika zonalari” yoki “Texnoparklar” shaklida tashkil
etilmoqda. Erkin ilmiy-texnika zonalari alohida ajratilgan hududlardan iborat boʻlib,
u yerda ilmiy-ishlab chiqarish va oʻquv markazlari jamlanadi hamda ular uchun
ilmiy va ishlab chiqarish imkoniyatini rivojlantirishga qaratilgan maxsus huquqiy
tartibot oʻrnatiladi. Erkin ilmiy-texnika zonalari yuksak texnologiyalar amal
qiladigan zonalar, texnoparklar, mintaqaviy innovatsiya markazlari-texnopolislar
shaklida tashkil etiladi.

Klasterlar nafaqat sanoatda qoʻshilgan qiymat yaratishga qaratilgan mexanizm
balki, oʻzaro munosabatlarga asoslangan raqobatda ustunlik yaratish strategiyasi,
innovatsion iqtisodiyot yaratish, fan-taʼlim-ishlab chiqarish uygʻunligini
taʼminlovchi va mehnat unumdorligini oshirish vositasi sifatida qaralgan. Biroq,
amalga oshirilgan tadqiqotlarning aksariyatida klasterlarni shakllanishi va
rivojlanishi uchun yaratilishi lozim boʻlgan infratuzilma, bozor muhiti, qonunchilik,
klasterlarni boshqaruv shakli, marketingini tashkil etish kabi masalalarni
oʻrganishga bagʻishlangan, umuman olganda sanoat klasterlarini yaralishi,
rivojlanishi va xayotiy davrida uni boshqarishning strategik yoʻnalishlari boʻyicha
aniq metodologik yondashuvlar ishlab chiqilmagan. Klasterlar iqtisodiy oʻsish,
qiymat yaratish, raqobatda ustunlikning asosiy vositasi ekan, Oʻzbekiston sanoatini
klasterlashning ilmiy uslubiy va amaliy masalalari COVID-19 pandemiyasi
sharoitida yanada dolzarblashdi.

Xulosa va takliflar
Fikrimizcha, Oʻzbekistonda sanoat klasterlarni shakllantirish masalasi

mamlakat miqyosida emas, balki mintaqalar – viloyatlardagi aniq iqtisodiy-ijtimoiy
shart-sharoitlar asosida va sanoat tarmoqlarining xususiyatlari hamda klaster
nazariyasining mohiyatidan kelib chiqqan holda amalga oshirilishi maqsadga
muvofiq. Tadqiqot natijalari shuni koʻrsatadiki, sanoat klasterlari Oʻzbekiston
sanoat salohiyatini oshirishning strategik yoʻnalishi sifatida muhim ahamiyatga ega.
Klaster tizimi quyidagi tarmoqlararo kooperatsiya orqali ishlab chiqarish
samaradorligini oshirish, transport va logistika xarajatlarini qisqartirish,
innovatsiyalarni tezkor joriy qilish va ilmiy-tadqiqot muassasalari bilan
integratsiyani kuchaytirish, qoʻshilgan qiymat zanjirini uzluksiz taʼminlash va ichki
bozor talabini qondirish hamda eksport hajmini kengaytirishga erishish imkonini
beradi.

